
BAZI RINOONA NEZVE TSVAGURUDZO YEUNYANZVI HWEMABASA NEZIVO, PAMWE NEBUDIRIRO




CHISUNGO CHEMASHANDIRO NEVATINODYIDZANA NAVO










1.0 NHUNGAMIRO
Bazi rinoona nezve tsvagurudzo yeunyanzvi hwemabasa ne zivo, pamwe nebudiriro, rakagadzwa kuti ritungamire rwendo rweZimbabwe rwekuva nehupfumi hunobva muruzivo nemaindastiri, uye bazi iri rakazvipira kuunza rubatsiro neshanduko yemhando yepamusoro kuruzhinji rweZimbabwe. Richitungamirirwa nedanho rechipiri rehurongwa hwebudiriro Yenyika, reNational Development Strategy 2 (NDS 2) pamwechete neVision 2030, bazi iro rinocherechedza kuti simba revanhu veZimbabwe ndiro musimboti webudiriro yenyika. 
Chitsidzo chino chinoratidza kuzvipira kwedu kubuda pachena, kuzvidavirira, uye kupindura mibvunzo mune zvese zvatinoita. Zvinosanganisira kuzvipira kwedu mukukurudzira mashandiro anounza pamwechete vashandi, indastiri, vezvedzidzo, nzvimbo dzekudzidzira mabasa, uye nharaunda, kuona kuti kuvandudzwa kwehunyanzvi kwaitwa nemazvo kunoenderana nezvinodiwa munyika. 
Zvichienderana nekurudziro yeMutungamiri weNyika, VaEmmerson Dambudzo Mnangagwa, yebudiriro inosvika kuvanhu nenzvimbo dzese, "pasina munhu kana nzvimbo inosara shure", Chitsidzo chino chinovimbisa kuwanikwa kwakaenzana kumunhu wese, nekutariswa kwakanyanya kune vakaremara, nharaunda dzekumaruwa, nemapoka anotarisirwa pasi. 
Kuburikidza neongororo dzehunyanzvi dzichaitwa nguva nenguva, kuwaniswa kwedzidzo yepamusoro pachena munzvimbo dzakasarira, uye kuvakwa kwe maCentres of Vocational Excellence, Bazi rino rinozvipira kupa vagari masimba, kuvandudza zvavanobata nemaoko uye kufambisa magariro evanhu neshanduko yehupfumi. 
Naizvozvo, Chitsidzo chino chinozivisa zvatinokoshesa uye sungano pakati pedu neruzhinji rweZimbabwe. Chinotaridza mipimo yemabasa atinobata, kodzero uye zvinotarisirwa kune vatinoshandidzana navo, uye nzira dzekupa mhinduro uye kutsvaga kugadzirisa zvinenge zvisina kufamba zvakanaka. Nekuramba tichitevedzera chitsidzo chino, bazi rinosimbisa basa raro senzira yekusimudzira budiriro yenyika, kuona kuti munhu wese akwanisa kubatsira uye nekubatsirikana kubva parwendo rwekuenda kune nyika yakabudirira pamusoro pezviri pakati-nepakati panosvika 2030.

2.0 ZVAKANANGANA NEBAZI RINO
Bazi rino rakagadzirirwa kutungamira kusimudzira kwehunyanzvi neruzivo munyika yese zvinchienderana nekushanduka kwezvinhu kunokonzerwa nemishina yechizvino-zvino. Basa redu nderekusimbisa kudyidzana pakati pezvikoro neindastiri, kuti vanobuda muzvikoro vakwanise kuvandudza upfumi hwenyika kuti husimukire. Takazendama pachinangwa chenyika che Vision 2030 ne Agenda 2063 yedunhu remuAfrica, bazi rino rinonangana nekusimudzira huwandu hwenyanzvi dzakasiyana-siyana munyika, kuona kuti mikaha yehunyanzvi yazadzikiswa uye kusimudzira kutangwa kwezvinhu zvitsva kuchishandiswa Mishina yechizvino-zvino. Bazi rinosimbisawo; kupiwa kweruzivo nemazano kune vachiri kudzidza nevakapedza dzidzo pamusoro pemabasa, rutsigiro rwekuwaniswa kwedzidzo pachena, misangano nevana veZimbabwe vakabuda kunze, nekudyidzana kupi zvako neindastiri kuitira kuti zvinodzidzwa muzvikoro zvienderane nezvinodiwa mumabasa.

Mabasa eBazi:
· Kunanganisa hunyanzvi nezivo yenyika kuhupfumi hwechizvino-zvino;
· Kuona kuti pane ukama hwakasimba pakati pekudzidziswa kwezivo muzvikoro zvepamusoro uye zvekudzidzira pamwe nehurongwa hwebudiriro yenyika, kuitira kukurudzira kuburwa kwenyanzvi dzinokwanisa kusimudzira nyika;
· Kusimudza hunyanzvi nezivo zviripo kubva pa38% yazvino, mukuzadzisa chinangwa cheVision 2030 uye kuzadzisa zvishuwo zveDunhu zva2063;
· Kunyatsotarisisa zvakanyanya kudzidziswa kwezivo neunyanzvi munzvimbo dzinokosha dzemishina neruzivo rwechizvino-zvino, nemune zvekurima;
· Kuona kuti zvidzidzo zvinoenderana nekunangana nenzvimbo dzine kushomeka kwezivo neunyanzvi;
· Kuvimbisa kuti hurongwa hutsva hwekuwaniswa kwedzidzo pachena wabatsira hurongwa hwebudiriro yenyika, kunyanya Chinangwa cha2030;
· Kuita Ongororo yeZivo neHunyanzvi mumakore matatu ega, uye Ongororo yeNyika yese kamwe mumakore gumi;
· Kugadzira hurongwa hwekusimudzira Zivo neHunyanzvi hunotanga 2018 kusvika 2028 uye kugadzirisa kushomeka uye kuwandisa kwezivo nehunyanzvi sezvakaonekwa muRipoti yeOngororo ya2018;
· Kubatsira Hurumende nemasangano akazvimirira ega kuti anyatsonzwisisa zvakabuda muRipoti yeOngororo ya2018;
· Kuona kuti nyika yatsvaga nzira dzekushandisa ruzivo rwechizvino-zvino rutsva senge njere dzakagadzirwa, marobhotsi, madhironi, uye kudhinda ne3D;
· Kubatana nekushanda nevamwe kuona kuti masangano ehurumende ane chekuita nemishina yechizvino-zvino asimudzirwa uye aita zvirongwa zvakasanangurika zvekudzidzisa vashandi;
· Kubatsira kukurudzira kudzoka kwevana veZimbabwe vanezivo nehunyanzvi hwakakosha kuti vazodzidzisa nekupakurira vari munyika ruzivo rwavo;
· Kuona kuti vadzidzi vane mafungiro ekudzidza zvemabhuku uye avo vane kugona kwepfungwa dzokushandisa maoko vanonzwisiswa nekukurumidza uye vakuridzirwa munzira dzakasiyana-siyana dzinoenderana navo;
· Kuona kuti hurongwa hwekupa mazano nekutungamira zvemabasa emangwana apihwa kuzvikoro kubva pazera duku;
· Kuona kuti mayunivhesiti, makorichi, maporitekiniki uye zvikoro zvekudzidzira basa zvinoburitsa vadzidzi vanokwikwidza zvakanaka munguva yemishina yechizvino-zvino yazvino, uye kuti zvikoro izvi zvigamuchira vakawanda sezvinogoneka;
· Kugadzirisa matambudziko anorambidza vadzidzi kupinda muzvikoro zvepamusoro avo vanenge vakakodzera kupinda munzvimbo dzavo dzavasarudza dzekudzidza;
· Kuona kuti chikamu chezvemabhizimusi chakurudzirwa kudzorera panzvimbo hurongwa hwekudzidziswa basa kwevana vari kuzvikoro, chichidyidzana neindasitiri; uye
· Kukurudzira kuenderana pakati pezvinobudiswa muzvikoro uye zvinodiwa mumabasa.






3.0 NHEYO DZEMASHANDIRO
Chinangwa
Nyika ine ruzivo nehunyanzvi hwepamusoro-soro, inokwikwidza pasi rose uye inotungamirira pahunyanzvi hwekutanga zvinhu zvitsva nebudiriro, kuti isvikire nduramo yepamusoro yemarudzi ose.
 
Maitiro
Kuvandudza nzira dzekusimudzirwa kwezivo nehunyanzvi kuti zvikonzere kushandiswa kwehunyanzvi hunodavira kushanduko yechimbi-chimbi inokonzerwa nezviitiko zvemishina yechizvino-zvino, zvehupfumi, zvakatipoteredza, uye zvemagariro.

Zvatinokoshesa
· Kuvimbika: Tiri chikwata chechokwadi chinomira muchokwadi, pachena. 
· Kukwenenzverwa: Chikwata chine unyanzvi hwakakwirira uye chinoshanda zvakajeka, zvinoyereka, zviri pachena, tichigaroongorora mashandiro edu kuti tizadzise zvido zvevatinoshandidzana navo. 
· Kushandirapamwe: Tinokurudzira kushanda pamwechete uye ukama hwakasimba munzvimbo dzose. 
· Kusanganisira Vanhu Vose: Uku kuzvipira kwedu kushumira vanhu vese kusanganisira vanorarama nehurema uye vakaraswa. 
· Kugona kudavira nekukasika: Tiri chikwata chinogona kushanduka zvichienderana nezviri kuitika kuti tifambe zvisina matambudziko. 
· Kuchengetedza: Tiri chikwata chinovimbika uye chinoshingaira nekushandisa zviwanikwa munzvimbo chaidzo uye muzvinangwa zvebazi. 
· Kutungamirwa neZvinangwa: Tiri chikwata chinozvidavirira nekunangana pane zvinotarisirwa kuti tisimudzire raramo dzevanhu nekuvaka hunyanzvi nezivo. 



4. Vatinodyidzana navo
· Hofisi yeMutungamiri weNyika NeDare Remakurukota
· Public Service Commission 
· Dare reParamende
· Bazi rezveKufambiswa KweMari, Budiriro neKuvambwa kwemaBhizimusi Matsva 
· Zvikoro uye nzvimbo dzekudzidzira 
· Nyanzvi dziri kunze kweNyika
· Mapazi eHurumende 
· Masangano akazvimirira ega 
· Masangano anobatsira zvebudiriro 
· Indasitiri 
· Vanobata mabata emaoko vakazvimirira

5. ZVIKAMU ZVEBAZI NEMABASA AZVO
· Chikamu CheOngororo NeBudiriro YeMashandiro eBazi. 
· CheOngororo yeZivo neHunyanzvi. 
· CheMabasa eKuvandudzwa kweZivo neHunyanzvi. 
· CheKuvandudzwa kweZivo neHunyanzvi hweMumaruwa, Zvemishina yechizvino-zvino nezvimwe zvakatsaurika. 
· CheZvevashandi VeBazi. 
· CheKuronga, Kupa Mazano, Kutarisisa neKuongorora mashandiro eBazi. 
· CheKuburitswa Kwemashoko neKudyidzana neveruzhinji. 
· CheMari neMashandiro eBazi. 
· Chinoongorora Mitemo neNzira dzeMashandiro eBazi. 
· Chinoona Nezvekutengwa kwezvinhu. 
· Chinoona nezvemishina yechizvino-zvino. 
· Chinoona Nezvemashandiro evanhurume nemadzimai, zvekuenzaniswa kwemikana pamwe nehutano hwevashandi veBazi.



6.0	ZVATINOPA 
· Ongororo dzeZivo neHunyanzvi - Kuita ongororo dzezivo nehunyanzvi zviri munyika nguva nenguva kuti pazivikane pane mikaha uye kunanganisa dzidziso nezvinodiwa mumabasa.
· Nzvimbo dzeUnyanzvi hweBasa neZivo- Kutanga uye kutsigira Nzvimbo dzeUnyanzvi hweBasa neZivo dzinotungamirira zvidzidzo zvepamusoro, kutangwa kwezvinhu zvitsva uye zvinoenderana nezvinodiwa neindasitiri.
· Kuraira ZvemaBasa - Kupa nzira dzekutungamira zvekuraira pamusoro pemabasa kuti vadzidzi vasarudze mabasa avanoda vachiziva zvakakwana.
· Kuvandudzwa kweVashandi - Kugadzira uye kushandisa hurongwa hunosimbisa ruzivo nehunyanzvi hwevanhu sedzinde rebudiriro yehupfumi hwenyika.
· Hoche-koche yeindasitiri nezvikoro - Kubatsira kudyidzana pakati pezvikoro uye nzvimbo dzekudzidzira neindasitiri kuti zvinobudiswa nezvikoro zvienderane nezvinodiwa mumabasa.
· Kutangwa KweZvinhu Zvitsva neMishina yechizvino-zvino - Kukurudzira kutangwa kwezvinhu zvitsva uye kugamuchira mishina yechizvino-zvino kuti tisimudzire indasitiri neshanduko yechizvino-zvino.
· Kudyidzana neVari Kunze Kwenyika - Kubatana nevana veZimbabwe vari kunze kwenyika kuti vape hunyanzvi, ruzivo uye zvinhu zvakasiyana-siyana zvekusimudzira nyika.
· Zvekusimudzira Nyika Zvinosvikira Munhu Wese - Kuvimbisa kuti munhu wese anokwanisa kuwana rubatsiro zvakaenzana, nekutarira zvakanyanya mapoka evane matambudziko.
· Nzira yekupa Maonero uye Kutsvaga Kubatsirwa - Kupa nzvimbo nemikana kune vatinoshandidzana navo kuti vape maonero avo uye vakwanise kutsvaga kubatsirwa, nenzira yakajeka
· Kutungamirirwa Nemutemo – Kuona kuti hurongwa hwekusimudzira Zivo neHunyanzvi hwaenderana neChinangwa Cha2030, cheAfrican Agenda 2063, uye Hurongwa HweBudiriro Yenyika Hwechipiri (NDS 2).

7.0 CHITSIDZO KUNE VATINOSHUMIRA:
· Kupa rubatsiro rune chekuita nezivo nehunyanzvi nekukurumidza uye nenzira chaiyo - kuitira kuti hurongwa hwese, ongororo, homwe dzedzidzo inowaniswa pachena, uye zvirongwa zvekudzidza zvapihwa nekukurumidza kutsigira mabasa ekusimudzira nyika.
· Kuchengetedza zvakavanzika zvevatinoshandidzana navo - Kurinda nekuvanza zvakavanzika zviri maringe nevanhu uye masangano atinoshanda nawo panguva yeongororo dzezivo nehunyanzvi, vanogara kunze kwenyika, zvekurairidza pamusoro pesarudzo dzemabasa nezvimwewo.
· Kusimbaradza mashandiro emhando yepamusoro-soro ane hunhu - Kushanda nenduramo uye zvakajeka mukudyidzana neveruzhinji, vezvedzidzo, indasitiri, uye nharaunda.
· Kubata vanhu vose nerukudzo - Kupa rubatsiro kuvanhu vanhu vose nenzira inovapa hukoshi, kusanganisira vanorarama nehurema nevanotarisirwa pasi.
· Kukoshesa uye kudavira kupfungwa dzeveruzhinji - Kukurudzira kugarokwenenzvera mashandiro nguva dzose nekugamuchira pfungwa kubva kune veruzhinji kuburikidza nenzira dzakatarwa.
· Kupindura zvichemo nemibvunzo mukati memazuva mashanu ebasa - Kugadzirisa zvichemo nekupindura mibvunzo ine chekuita neongororo dzezivo nehunyanzvi, zvekutungamira nekurairwa pamusoro pemabasa, nezvimwewo, mukati menguva yakatarwa.
· Kupa nzira dzekupa maonero dziri nyore – Kugadza mabhokisi emazano nezvichemo kumahofisi eBazi uye nhamba dzenhare dzisina muripo kuti vanhu vakwanise kutura zvichemo zvavo, mazano kana mibvunzo nyore.
· Kuita ongororo dzezivo nehunyanzvi dzakakwana uye dzakazara munzvimbo dzakasiyana dzehupfumi hwenyika yeZimbabwe 
· Kugadzira uye kushandisa hurongwa hwakasiyana-siyana hwekusimudzira zivo nehunyanzvi
· Kubatsira kuhoche-koche pakati pehurumende, indasitiri, uye zvikoro - Kuona kuti zvidzidzo zvaenderana nezvinodiwa neindasitiri uye zvapa zivo nehunyanzvi kuvashandi.
· Kupa tsigiro kuvashandirwi pamusoro penzira dzakanaka dzekusimudzira zivo nehunyanzvi hwevashandi, kusanganisira nzira dzekuwana vashandi vane hunyanzvi, kudzidzira mabasa nebudiriro.
· Kugadzira nzira yekusimudzirwa kwezivo nehunyanzvi inotara maitiro nemagwaro zvinotsvagwa pamabasa akasiyana-siyana.
· Kupindura runhare mukati mekurira katatu (3 rings) 
· Kushumira vatinoshandidzana navo kana vauya mumahofisi edu mukati meminitsi mashanu (5 minutes).

7.1 KODZERO DZEVATINOSHANDIDZANA NAVO 
Vanoshandisa rubatsiro neruzivo rwedu vane kodzero dze:
a) Kuwana rubatsiro rwakakodzera nenguva;
b) Kupindurwa mibvunzo nekuwana zvavanotsvaga nekukurumidza;
c) Rubatsiro rwakanaka nerukudzo nguva dzese;
d) Kubatsirwa zvakaenzana;
e) kunzwikwa uye
f) Kupawo maonero avo.
                                                                              
8.0 NZIRA DZEKUPA MAONERO KANA ZVICHEMO ZVENYU 
Tinokoshesa izwi remumwe nemumwe uye tinoziva kuti maonero enyu ndizvo zvombo zvinosimbisa kusimudzirwa kwemashandiro edu. Vese vanoshandidzana nesu vanokurudzirwa kupa maonero avo, mazano, kana zvichemo kuburikidza nenzira dzakasiyana-siyana, kusanganisira mabhokisi akaiswa kumahofisi edu, nhamba dzenhare dzamunogona kufona pasina muripo, email, uye kukurukura nesu. Zvichemo zvose zvichadavirwa nekukurumidza uye zvichatariswa mukati memazuva mashanu ebasa, maererano nekuzvipa kwedu kuita basa zvakanaka uye nenzira yekuzvidavirira. Tichachengetedza zvakavanzika panguva dzose, uye tichatora matanho kugadzirisa mashandiro edu kuti pave nekuwaniswa rubatsiro kwakaenzana.

9.0 ONGORORO YECHISUNGO CHINO
Chisungo chino chichaongororwa nekukwenenzverwa gore rega rega musi wa31 Zvita usati wasvika kuchishandiswa nzira yemibvunzo inoiswa panzvimbo yekuwana mashoko. 

10.0 NZIRA DZEKUPA MAONERO/ MUNGATIBATA SEI 
  
10.1 BHOKISI REMAZANO
Zvichemo zvose, mazano, uye/kana mashoko ekusimudzira mashandiro eBazi rino zvinofanira kutumirwa kuVatungamiri veZvikamu zveBazi, avo vakanyorwa pazasi. Kana chichemo chisina kugadziriswa zvinogutsa, batai Munyori Mukuru weBazi pa +242 753 327.


11.0 VATUNGAMIRI VEBAZI NEPAVANOWANIKWA	
 
	CHIGARO 
	ZITA 
	NHAMBA DZENHARE 
	NHAMBA DZENHAREMBOZHA
	EMAIL 

	Director, Skills Analysis 
	Mr. V. Cheure 
	+242 753 426 
	0775 614 841 
	victorcheure9@gmail.com 

	Director, Rural, Digital 	 and Special Skills Development 
	Mr. P. Ngorima 
	+242 753 448 
	0712 882 456 /0775 859 148 
	ngorima.peter@yahoo.com 

	Director, Finance and 
Administration 
	Mrs. C. 
Madzwanya 
	- 
	0772 402 670 
	chipomadzwanya@gmail.com 





11.1 Kero
Head Office 
Physical Address: Ministry of Skills Audit and Development
    Pax House 9th Floor 89 Kwame Nkrumah Avenue Harare 
 
Runhare: +242 753 327 /+263 242 753 331 /+263 242 753 350   

11.2 Website 
· http://www.zimskills.gov.zw 

11.3 Mibvunzo kana Zvichemo 
 
· enquiries@zimskills.gov.zw 

11.4 Social Media Handles 
· Facebook – Ministry of Skills Audit and Development 
· X - @SkillsAuditDvt 




APPROVED/ NOT APPROVED


…………………………………………….                                                         ……………………………….
 Ambassador. Rudo.M. Chitiga                                                         Date
 Secretary  for Skills Audit and Development                                                 

